
Nd. 547. Frumvarp til laga [141. mál]
um verðjöfnun á benzíni.

Flm.: Jón Gíslason, Skúli Guðmundsson.

1. gr.
Söluverð á benzini frá benzíngeymum skal vera hið sama hvar sem er á landinu.

2. gr.
Greiða skal verðjöfnunargjald af öllu benzíni, sem keypt er til landsins. Gjald

þetta ákveður viðskiptamálaráðuneytið fyrir eitt ár í senn, og má það ekki vera hærra
en 10 aurar á lítra. Verðjöfnunargjaldið reiknast af innfluttu magni af benzíni, og
skulu innflytjendur greiða gjaldið til viðskiptamálaráðuneytisins, en heimilt er ráðu-
neytinu að veita þeim allt að sex mánaða gjaldfrest frá þeim tíma, er varan var flutt
inn í landið.

3. gr.
Verðjöfnunargjald samkvæmt 2. gr. skal leggjast í verðjöfnunarsjóð. Úr verð-

jöfnunarsjóði skal greiða flutningskostnað á benzíni milli útsölustuðn innanlands.
Viðskiptamálaráðuneytið annast greiðslur á þeim kostnaði, eftir reglum, er það
setur með reglugerð.

Fé það, sem á hverjum tíma er Í verðjöfnunarsjóði, skal :ívaxtað í banka á sér-
stökum reikningi.

4. gr.
Nú verður afgangur í verðjöfnunarsjóði í árslok, og skal hann þá yfirfærast til

Hæsta árs. Ef tekjur sjóðsins eitthvert ár hrökkva ekki fyrir öllum gjöldum samkv.
3. gr., skal greiða það, sem á vantar, af fyrstu tekjum sjóðsins næsta ár.

5. gr.
Ákvæði laga þessara gilda ekki um flugvélabenzín.

6. gr.
Lög þessi öðlast þegar gildi.

Greinargerð.

Með frv. því, sem hér er fram borið, er lagt til, að söluverð á benzíni frá benzín-
geymum (öðru en flugvélabenzíni) skuli vera hið sama um land allt. Verðjöfnunar-
gjald sé lagt á innflutt benzín, og má það nema hæst 10 aurum á hvern lítra, en
gjaldi þessu' sé varið til þess að greiða flutningskostnaðinn milli sölustaða innan-
lands, til þess að útsöluverðið geti verið hið sama á öllum sölustöðum.

Benzín er nú orðið ein af nauðsynjavörum landsmanna, og þá sérstaklega þeirra,
sem stunda framleiðslustörf, svo sem landbúnað. Hefur benzínnotkun aukizt mjög
á síðari árum vegna mikillar fjölgunar á alls konar vélum, sem það brennsluefni
þarf til. Hjá mörgum framleiðendum er nú benzínið orðið einn af stærri útgjalda-
liðum. En þá skiptir miklu máli í því sambandi, hvar á landinu menn eru' búsettir,
því að þeir, sem fjarst búa innflutningshöfnum, þurfa nú að borga a. m. k. 20 aurum
hærra verð fyrir hvern benzinlítra heldur en hinir, sem búsettir eru næst inn flutn-
ingshöfnunum. Veldur þetta mikilli hækkun á framleiðslukostnaði hjá þeim, sem
búa í mestri fjarlægð frá innflutningshöfnum, þar sem þeir auk þess þurfa að nota
meira en aðrir af þessari vöru' vegna flutninga að og frá búum sinum um langan
veg, oft svo hundruðum km nemur. Til þess að jafna að nokkru þennan aðstöðumun
er frv. þetta flutt.


